Сергей Гапликов кырымаліс оланпас, мый серти «войнаса челядьлы» кутасны сетны сьӧмӧн отсӧг 

Коми Республикаса Юралысьлысь могъяс недыр олӧмӧ пӧртысьӧн водзынджык пыртӧм оланпас баласӧ ошкисны Коми Республикалӧн Каналан Сӧветса депутатъяс тувсовъя сессиялӧн ӧчереднӧй чукӧртчылӧм вылын.

Айму вӧсна Ыджыд тышын Победа лун пасйӧмкӧд йитӧдын Сергей Гапликов водзынджык вӧзйис сетны сьӧмӧн отсӧг Коми Республикаса олысьяслы, кодъяс чужисны да олісны СССР-ын 1928 вося лӧддза-номъя тӧлысь 22 лунсянь 1945 вося кӧч тӧлысь 3 лунӧдз. Тайӧ социальнӧй отсӧглысь сетан пӧрадоксӧ, йӧрышсӧ да условиеяссӧ урчитас Коми Республикаса Веськӧдлан котыр оланпас примитӧм бӧрын. 
Оланпас балаӧн урчитӧм сьӧмӧн отсӧгсӧ вӧзйӧны сетны 2016 воын. Выль социальнӧй отсӧг босьтысьяслӧн лыдыс лоӧ 55 сюрс гӧгӧр морт.
1941-1945 воясся Айму вӧсна Ыджыд тышын Победа лун пасйӧмкӧд йитӧдын сьӧмӧн отсӧгсӧ сетасны йӧзлы, кодъяс 1941-1945 воясся Айму вӧсна Ыджыд тышын Победа лун пасйӧмкӧд йитӧдын оз босьтны сьӧмӧн отсӧгсӧ Коми Республикаса мукӧд нормативнӧй инӧда акт серти.
Оланпасыс вынсялас сійӧс официальнӧя йӧзӧдӧм бӧрын 10 лун кольӧм мысти.

